
Natya Shastra Chapter 27

ನಾಟ್ಯಶಾಸ್ತ್ರಂ ಅಧ್ಯಾಯಃ 27

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ಸಪ್ತವಿಂಶೋಽಧ್ಯಾಯಃ
ಸಿದ್ಧೀನಾಂ ತು ಪ್ರವಕ್ಷ್ಯಾಮಿ ಲಕ್ಷಣಂ ನಾಟಕಾಶ್ರಯಂ .

ಯಸ್ಮಾತ್ಪ್ರಯೋಗಃ ಸರ್ವೋಽಯಂ ಸಿದ್ಧ್ಯರ್ಥಂಂ ಸಂಪ್ರದರ್ಶಿತಃ .. 1..
I will now tell the features of ’achievements’ which are related to the

drama since every performance is presented for the ’achievements’. 1.

ಸಿದ್ಧಿಸ್ತು ದ್ವಿವಿಧಾ ಜ್ಞೇಯಾ ವಾಙ್ಮನೋಂಗಸಮುದ್ಭವಾ .

ದೈವೀ ಚ ಮಾನುಷೀ ಚೈವ ನಾನಾಭಾವಸಮುತ್ಥಿತಾ .. 2..

’achievments’ are known to be two fold - arising out of speech and mind

and out of body. arising out of many emotions, it is also divine and human.

ದಶಾಂಗಾ ಮಾನುಷೀ ಸಿದ್ಧೀರ್ದೈವೀ ತು ದ್ವಿವಿಧಾ ಸ್ಮೃತಾ .

ನಾನಾಸತ್ತ್ವಾಶ್ರಯಕೃತಾ ವಾಙ್ನೈಪಥ್ಯಶರೀರಜಾ .. 3..

The human achievements have ten types and divine is known to be two fold.

It is based on various characters and born out of speech, drapery and body

(of the actor).

ಸ್ಮಿತಾಪಹಾಸಿನೀ ಹಾಸಾ ಸಾಧ್ವಹೋ ಕಷ್ಟಮೇವ ಚ .

ಪ್ರಬದ್ಧನಾದಾ ಚ ತಥಾ ಸಿದ್ಧಿರ್ಜ್ಞೇಯಾಥ ವಾಙ್ಮಯೀ .. 4..

ಪುಲಕೈಶ್ಚ ಸರೋಮಾಂಚೈರಭ್ಯುತ್ಥಾನೈಸ್ತಥೈವ ಚ .

ಚೇಲದಾನಾಂಗುಲಿಕ್ಷೇಪೈಃ ಶಾರೀರೀ ಸಿದ್ಧಿರಿಷ್ಯತೇ .. 5..

ಕಿಂಚಿಚ್ಛಿಷ್ಟೋ ರಸೋ ಹಾಸ್ಯೋ ನೃತ್ಯದ್ಭಿರ್ಯತ್ರ ಯುಜ್ಯತೇ .

ಸ್ಮಿತೇನ ಸ ಪ್ರತಿಗ್ರಾಹ್ಯಃ ಪ್ರೇಕ್ಷಕೈರ್ನಿತ್ಯಮೇವ ಚ .. 6..

ಕಿಂಚಿದಸ್ಪಷ್ಟಹಾಸ್ಯಂ ಯತ್ತಥಾ ವಚನಮೇವ ಚ .

ಅರ್ಥಹಾಸ್ಯೇನ ತದ್ಗ್ರಾಹ್ಯಂ ಪ್ರೇಕ್ಷಕೈರ್ನಿತ್ಯಮೇವ ಹಿ .. 7..

ವಿದೂಷಕೋಚ್ಛೇದಕೃತಂ ಭವೇಚ್ಛಿಲ್ಪಕೃತಂ ಚಯತ್ .

ಅತಿಹಾಸ್ಯೇನ ತದ್ಗ್ರಾಹ್ಯಂ ಪ್ರೇಕ್ಷಕೈರ್ನಿತ್ಯಮೇವ ತು .. 8..

ಅಹೋಕಾರಸ್ತಥಾ ಕಾರ್ಯೋ ನೃಣಾಂ ಪ್ರಕೃತಿಸಂಭವಃ .
ಯದ್ಧರ್ಮಪದಸಂಯುಕ್ತಂ ಯಥಾತಿಶಯಸಂಭವಂ .. 9..

ತತ್ರ ಸಾಧ್ವಿತಿ ಯದ್ವಾಕ್ಯಂ ಪ್ರಯೋಕ್ತವ್ಯಂ ಹಿ ಸಾಧಕೈಃ .
ವಿಸ್ಮಯಾವಿಷ್ಟಭಾವೇಷು ಪ್ರಹರ್ಷಾರ್ಥೇಷು ಚೈವ ಹಿ .. 10..

ಕರುಣೇಽಪಿ ಪ್ರಯೋಕ್ತವ್ಯಂ ಕಷ್ಟಂ ಶಾಸ್ತ್ರಕೃತೇನ ತು .

ಪ್ರಬದ್ಧನಾದಾ ಚ ತಥಾ ವಿಸ್ಮಯಾರ್ಥೇಷು ನಿತ್ಯಶಃ .. 11..
ಸಾಧಿಕ್ಷೇಪೇಷು ವಾಕ್ಯೇಷು ಪ್ರಸ್ಪಂದಿತತನೂರುಹೈಃ .
ಕುತೂಹಲೋತ್ತರಾವೇಧೈರ್ಬಹುಮಾನೇನ ಸಾಧಯೇತ್ .. 12..

ದೀಪ್ತಪ್ರದೇಶಂ ಯತ್ಕಾರ್ಯಂ ಛೇದ್ಯಭೇದ್ಯಾಹವಾತ್ಮಕಂ .

ಸವಿದ್ರವಮಥೋತ್ಫುಲ್ಲಂ ತಥಾ ಯುದ್ಧನಿಯುದ್ಧಜಂ .. 13..

ಪ್ರಕಂಪಿತಾಂಸಶೀರ್ಷಂಚ ಸಾಶ್ರಂ ಸೋತ್ಥಾನಮೇವ ಚ .

ತತ್ಪ್ರೇಕ್ಷಕೈಸ್ತು ಕುಶಲೈಸ್ಸಾಧ್ಯಮೇವಂ ವಿಧಾನತಃ .. 14..
ಏವಂ ಸಾಧಯಿತವ್ಯೈಷಾ ತಜ್ಜ್ಞೈಃ ಸಿದ್ಧಿಸ್ತು ಮಾನುಷೀ .

ದೈವಿಕೀಂಚ ಪುನಃ ಸಿದ್ಧಿಂ ಸಂಪ್ರವಕ್ಷ್ಯಾಮಿ ತತ್ತ್ವತಃ .. 15..
ಯಾ ಭಾವಾತಿಶಯೋಪೇತಾ ಸತ್ತ್ವಯುಕ್ತಾ ತಥೈವ ಚ .

ಸಾ ಪ್ರೇಕ್ಷಕೈಸ್ತು ಕರ್ತವ್ಯಾ ದೈವೀ ಸಿದ್ಧಿಃ ಪ್ರಯೋಗತಃ .. 16..
ನ ಶಬ್ದೋ ನ ಯತ್ರ ನ ಕ್ಷೋಭೋ ನ ಚೋತ್ಪಾತನಿದರ್ಶನಂ .

ಸಂಪೂರ್ಣತಾ ಚ ರಂಗಸ್ಯ ದೈವೀ ಸಿದ್ಧಿಸ್ತು ಸಾ ಸ್ಮೃತಾ .. 17..

ದೈವೀ ಚ ಮಾನುಷೀ ಚೈವ ಸಿದ್ಧಿರೇಷಾ ಮಯೋದಿತಾ .

ಅತಊರ್ಧ್ವಂ ಪ್ರವಕ್ಷ್ಯಾಮಿ ಘಾತಾಂದೈವಸಮುತ್ಥಿತನ್ .. 18..

ದೈವಾತ್ಮಪರಸಮುತ್ಥಾ ತ್ರಿವಿಧಾ ಘಾತಾ ಬುಧೈಸ್ತು ವಿಜ್ಞೇಯಾ .

ಔತ್ಪಾತಿಕಶ್ಚತುರ್ಥಃ ಕದಾಚಿದಥ ಸಂಭವತ್ಯೇಷು .. 19..

ವಾತಾಗ್ನಿವರ್ಷಕುಂಜರಭುಜಂಗಮಂಡಪನಿಪಾತಾಃ .
ಕೀಟವ್ಯಾಲಪಿಪೀಲಿಕಪಶುಪ್ರವೇಶನಾಶ್ಚ ದೈವಕಕೃತಾ .. 20..

ಘಾತನತಃ ಪರಮಹಂ ಪರಯುಕ್ತಾನ್ ಸಂಪ್ರವಕ್ಷ್ಯಾಮಿ .

[ವೈವರ್ಣ್ಯಂ ಚಾಚೇಷ್ಟಂ ವಿಭ್ರಮಿತತ್ವಂ ಸ್ಮೃತಿಪ್ರಮೋಹಶ್ಚ .. 21..
ಅನ್ಯವಚನಂ ಚ ಕಾವ್ಯಂ ತಥಾಂಗದೋಷೋ ವಿಹಸ್ತತ್ವಂ .

ಏತೇ ತ್ವಾತ್ಮಸಮುತ್ಥಾ ಘಾತಾ ಜ್ಞೇಯಾ ಪ್ರಯೋಗಜ್ಞೈಃ .. 22..]
ಮಾತ್ಸರ್ಯಾದ್ದ್ವೇಷಾದ್ವಾ ತತ್ಪಕ್ಷತ್ವಾತ್ತಥಾರ್ಥಭೇದತ್ವಾತ್ .

ಏತೇ ತು ಪರಸಮುತ್ಥಾ ಜ್ಞೇಯಾ ಘಾತಾ ಬುಧೈರ್ನಿತ್ಯಂ .. 23..

ಅತಿಹಸಿತರುದಿತವಿಸ್ಫೋಟಿತಾನ್ಯಥೋತ್ಕೃಷ್ಟನಾಲಿಕಾಪಾತಾಃ .

ಗೋಮಯಲೋಷ್ಟಪಿಪೀಲಿಕಾವಿಕ್ಷೇಪಾಶ್ಚಾರಿಸಂಭೂತಾಃ .. 24..
ಔತ್ಪತಿಕಾಶ್ಚ ಘಾತಾ ಮತ್ತೋನ್ಮತ್ತಪ್ರವೇಶಲಿಂಗಕೃತಃ .
ಪುನರಾತ್ಮಸಮುತ್ಥಾ ಯೇ ಘಾತಾಂಸ್ತಾಂಸ್ತಾನ್ ಪ್ರವಕ್ಷ್ಯಾಮಿ .. 25..

ವೈಲಕ್ಷಣ್ಯಮಚೇಷ್ಟಿತವಿಭೂಮಿಕತ್ವಂ ಸ್ಮೃತಿಪ್ರಮೋಷಶ್ಚ .
ಅನ್ಯವಚನಂ ಚ ಕಾವ್ಯಂ ತಥಾರ್ತನಾದೋ ವಿಹಸ್ತತ್ವಂ .. 26..

ಅತಿಹಸಿತರುದಿತವಿಸ್ವರಪಿಪೀಲಿಕಾಕೀಟಪಶುವಿರಾವಾಶ್ಚ .
ಮುಕುಟಾಭರಣನಿಪಾತಾ ಪುಷ್ಕರಜಾಃ ಕಾವ್ಯದೋಷಾಶ್ಚ .. 27..
ಅತಿಹಸಿತರುದಿತಹಸಿತಾನಿ ಸಿದ್ಧೈರ್ಭಾವಸ್ಯ ದೂಷಕಾಣಿ ಸ್ಯುಃ .
ಕೀಟಪಿಪೀಲಿಕಪಾತಾ ಸಿದ್ಧಿಂ ಸರ್ವಾತ್ಮನಾ ಘ್ನಾಂತ .. 28..

ವಿವಸ್ವರಮಜಾತತಾಲಂ ವರ್ಣಸ್ವರಸಂಪದಾ ಚ ಪರಿಹೀಣಂ .

ಅಜ್ಞಾತಸ್ಥಾನಲಯಂ ಸ್ವರಗತಮೇವಂವಿಧಂ ಹನ್ಯಾತ್ .. 29..

ಮುಕುಟಾಭರಣನಿಪಾತಃ ಪ್ರಬದ್ಧನಾದಶ್ಚ ನಾಶನೋ ಭವತಿ .

ಪಶುವಿಶಸನಂ ತಥ ಅ ಸ್ಯಾದ್ಬಹುವಚನಘ್ನಂ ಪ್ರಯೋಗೇಷು .. 30..

ವಿಷಮಂಮಾನವಿಹೀನಂ ವಿಮಾರ್ಜನಂ ಚಾಕುಲಪ್ರಹಾರಂ ಚ .

ಅವಿಭಕ್ತಗ್ರಹಮೋಕ್ಷಂ ಪುಷ್ಕರಗತಮೀದೃಶಂ ಹಂತಿ .. 31..

ಪುನರುಕ್ತೋ ಹ್ಯಸಮಾಸೋ ವಿಭಕ್ತಿಭೇದೋ ವಿಸಂಧಯೋಽಪಾರ್ಥಃ .
ತ್ರೈಲಿಂಗಜಶ್ಚ ದೋಷಃ ಪ್ರತ್ಯಕ್ಷಪರೋಕ್ಷಸಂಮೋಹಾಃ .. 32..
ಛಂದೋವೃತ್ತತ್ಯಾಗೋ ಗುರುಲಾಘವಸಂಕರೋ ಯತೇರ್ಭೇದಃ .
ಏತಾನಿಯಥಾ ಸ್ಥೂಲಂ ಘಾತಸ್ಥಾನಾನಿ ಕಾವ್ಯಸ್ಯ .. 33..
ಜ್ಞೇಯೌ ತು ಕಾವ್ಯಜಾತೌ ದ್ವೌ ಘಾತಾವಪ್ರತಿಕ್ರಿಯೌ ನಿತ್ಯಂ .

ಪ್ರಕೃತಿವ್ಯಸನಸಮುತ್ಥಃ ಶೇಷೋದಕನಾಲಿಕತ್ವಂ .. 34..

ಅಪ್ರತಿಭಾಗಂ ಸ್ಖಲನಂ ವಿಸ್ವರಮುಚ್ಚಾರಣಂ ಚ ಕಾವ್ಯಸ್ಯ .
ಅಸ್ಥಾನಭೂಷಣತ್ವಂ ಪತನಂ ಮುಕುಟಸ್ಯ ವಿಭ್ರಂಶಃ .. 35..
ವಾಜಿಸ್ಯಂದನಕುಂಜರಖರೋಷ್ಟ್ರಶಿಬಿಕಾವಿಮಾನಯಾನಾನಾಂ .

ಆರೋಹಣಾವತರಣೇಷ್ವನಭಿಜ್ಞತ್ವಂ ವಿಹಸ್ತ್ವಂ .. 36..

ಪ್ರಹರಣಕವಚಾನಾಮಪ್ಯಯಥಾಗ್ರಹಣಂ ವಿಧಾರಣಂ ಚಾಪಿ .

ಅಮುಕುಟಭೂಷಣಯೋಗಶ್ಚಿರಪ್ರವೇಶೋಽಥವಾ ರಂಗೇ .. 37..

ಏಭಿಃ ಸ್ಥಾನವಿಶೇಷೈರ್ಘಾತಾ ಲಕ್ಷ್ಯಾಸ್ತು ಸೂರಿಭಿಃ ಕುಶಲೈಃ .
ಯೂಪಾಗ್ನಿಚಯನದರ್ಭಸ್ತ್ರಗ್ಭಾಂಡಪರಿಗ್ರಹಾನ್ಮುಕ್ತ್ವಾ .. 38..

ಸಿದ್ಧ್ಯಾ ಮಿಶ್ರೋ ಘಾತಸ್ಸರ್ವಗತಶ್ಚೈಕದೇಶಜೋ ವಾಪಿ .

ನಾಟ್ಯಕುಶಲೈಃ ಸಲೇಖ್ಯಾ ಸಿದ್ಧಿರ್ವಾ ಸ್ಯಾದ್ವಿಘಾತೋ ವಾ .. 39..

ನಾಲೇಖ್ಯೋ ಬಹುದಿನಜಃ ಸರ್ವಗತೋಽವ್ಯಕ್ತಲಕ್ಷಣವಿಶೇಷಃ .
ಯಸ್ತ್ವೈಕದಿವಸಜಾತಸ್ಸ ಪ್ರತ್ಯವರೋಽಪಿ ಲೇಖ್ಯಸ್ಸ್ಯಾತ್ .. 40..

ಜರ್ಜರಮೋಕ್ಷ್ಯಸ್ಯಾಂತೇ ಸಿದ್ಧೇರ್ಮೋಕ್ಷಸ್ತು ನಾಲಿಕಾಯಾಸ್ತು .
ಕರ್ತವ್ಯಸ್ತ್ವಿಹ ಸತತಂ ನಾಟ್ಯಜ್ಞೈಃ ಪ್ರಾಶ್ನಿಕೈರ್ವಿಧಿನಾ .. 41..

ದೈನ್ಯೇ ದೀನತ್ವಮಾಯಾಂತಿ ತೇ ನಾಟ್ಯೇ ಪ್ರೇಕ್ಷಕಾಃ ಸ್ಮೃತಾಃ .
ಯೇ ತುಷ್ಟೌ ತುಷ್ಟಿಮಾಯಾಂತಿ ಶೋಕೇ ಶೋಕಂ ವ್ರಜಂತಿ ಚ .. 42..

ಯೋಽನ್ಯಸ್ಯ ಮಹೇ ಮೂರ್ಧೋ ನಾಂದೀಶ್ಲೋಕಂ ಪಠೇದ್ಧಿ ದೇವಸ್ಯ .
ಸ್ವವಶೇನ ಪೂರ್ವರಂಗೇ ಸಿದ್ಧೇರ್ಘಾತಃ ಪ್ರಯೋಗಸ್ಯ ..43..
ಯೋ ದೇಶಭಾವರಹಿತಂ ಭಾಷಾಕಾವ್ಯಂ ಪ್ರಯೋಜಯೇದ್ಬುದ್ಧ್ಯಾ .

ತಸ್ಯಾಪ್ಯಭಿಲೇಖ್ಯಃ ಸ್ಯಾದ್ಘಾತೋ ದೇಶಃ ಪ್ರಯೋಗಜ್ಞೈಃ .. 44..
ಕಃ ಶಕ್ತೋ ನಾಟ್ಯವಿಧೌ ಯಥಾವದುಪಪಾದನಂ ಪ್ರಯೋಗಸ್ಯ .
ಕರ್ತುಂ ವ್ಯಗ್ರಮನಾ ವಾ ಯಥಾವದುಕ್ತಂ ಪರಿಜ್ಞಾತಂ .. 45..

ತಸ್ಮಾದ್ಗಂಭೀರಾರ್ಥಾಃ ಶಬ್ದಾ ಯೇ ಲೋಕವೇದಸಂಸಿದ್ಧಾಃ .

ಏವಂ ಕಾಲಂ ಚ ದೇಶಂ ಚ ಸಮೀಕ್ಷ್ಯ ಚ ಬಲಾಬಲಂ .

ನಿತ್ಯಂ ನಾಟ್ಯಂ ಪ್ರಯುಂಜೀತ ಯಥಾಭಾವಂಯಥಾರಸಂ .. 96..

ಅಥವ ದೇಶಕಾಲೌ ಚ ನ ಪರೀಕ್ಷ್ಯೌ ಪ್ರಯೋಕ್ತೃಭಿಃ
ಯಥೈವಾಜ್ಞಾಪಯೇದ್ಭರ್ತಾ ತದಾಯೋಜ್ಯಮಸಂಶಯಂ. . 97..
ತಥಾ ಸಮುದಿಆತಾಶ್ಚೈವ ವಿಜ್ಞೇಯಾ ನಾಟಕಾಶ್ರಿತಾಃ .
ಪಾತ್ರಂ ಪ್ರಯೋಗಮೃದ್ಧಿಶ್ಚ ವಿಜ್ಞೇಯಾಸ್ತು ತ್ರಯೋ ಗುಣಾಃ .. 98..
ಬುದ್ಧಿಮತ್ವಂ ಸುರೂಪತ್ವಂ ಲಯತಾಲಜ್ಞತಾ ತಥಾ .

ರಸಭಾವಜ್ಞತಾ ಚೈವ ವಯಸ್ಸ್ಥತ್ವಂ ಕುತೂಹಲಂ .. 99..

ಗ್ರಹಣಂ ಧಾರಣಂ ಚೈವ ಗಾತ್ರಾವೈಕಲ್ಯಮೇವ ಚ .

ನಿಜಸಾಧ್ವಸತೋತ್ಸಾಹ ಇತಿ ಪಾತ್ರಗತೋ ವಿಧಿಃ .. 100..
ಸುವಾದ್ಯತಾ ಸುಗಾನತ್ವಂ ಸುಪಾಠ್ಯತ್ವಂ ತಥೈವ ಚ .

ಶಾಸ್ತ್ರಕರ್ಮಸಮಾಯೋಗಃ ಪ್ರಯೋಗ ಇತಿ ಸಂಜ್ಞಿತಃ .. 101..

ಶುಚಿಭೂಷಣತಾಯಾಂ ತು ಮಾಲ್ಯಾಭರಣವಾಸಸಾಂ .

ವಿಚಿತ್ರರಚನಾ ಚೈವ ಸಮೃದ್ಧಿರಿತಿ ಸಂಜ್ಞಿತಾ .. 102..

ಯದಾ ಸಮುದಿತಾಃ ಸರ್ವೇ ಏಕೀಭೂತಾ ಭವಂತಿ ಹಿ .

ಅಲಂಕಾರಾಃ ಸಕುತಪಾ ಮಂತವ್ಯೋ ನಾಟಕಾಶ್ರಯಾಃ .. 103..
ಏತದುಕ್ತಂ ದ್ವಿಜಶ್ರೇಷ್ಠಾಃ ಸಿದ್ಧೀನಾಂ ಲಕ್ಷಣಂ ಮಯಾ .

ಅತಊರ್ಧ್ವಂ ಪ್ರವಕ್ಷ್ಯಾಮ್ಯಾತೋದ್ಯಾನಾಂ ವಿಕಲ್ಪನಂ .. 104..

ಇತಿ ಭಾರತೀಯೇ ನಾಟ್ಯಶಾಸ್ತ್ರೇ ಸಿದ್ಧಿವ್ಯಂಜಕೋ
ನಾಮ ಸಪ್ತವಿಂಶೋಽಧ್ಯಾಯಃ ..

